
Purishvara Ashtakam

પુરીશ્વરાષ્ટકમ્

પતિતપાવનસુખમહાજનદ્રવિણસમ્ભવકારણ
નિખિલપાલકભુવનમોહનશમનશાસકશાસન ।
સકલસજ્જનસવનસજ્જિતસગુણનિર્ગુણકાશન
હર હરપ્રિયહરિપુરીશ્વર મમ મનોગતદારુણમ્॥ ૧॥

વલયલોચનસુરતિકોમલમધુરદર્શનહાસન
નવકલેવરવિબુધશેખરજલદસુન્દરવર્ષણ ।
મદનમોહનહૃદયચન્દનૌદયભાસ્કરશોભન
હર હરપ્રિયહરિપુરીશ્વર મમ મનોગતદારુણમ્॥ ૨॥

શરણરક્ષણસુમતિનાયકસુગતિદાયકકીર્તન
પ્રભુપદાર્ચિતનિગમવન્દિતવચનવાઙ્મયનર્તન   ।
શુભશુભાનનદશનગૌરવહસનસૌરભપાર્વણ
હર હરપ્રિયહરિપુરીશ્વર મમ મનોગતદારુણમ્॥ ૩॥

અગરુચન્દનલસિતદારવમુનિમનોહરમોહન
કુસુમસજ્જિતભુજવિલમ્બિતવલયહારસુશોભન ।
પ્રથિતશાવરપુરિતમન્દિરગહનસઙ્કટતારણ
હર હરપ્રિયહરિપુરીશ્વર મમ મનોગતદારુણમ્॥ ૪॥

રથવિરાજિતસુખદસુન્દરકનકવર્ધિતવામન 
પરમપાવનમયમહેશ્વરતરલભક્તિરસાયન ।
શ્રુતિકલાકરવિધુરગોપનગલિતમાધ્વિકશોષણ
હર હરપ્રિયહરિપુરીશ્વર મમ મનોગતદારુણમ્॥ ૫॥

મુકુટમણ્ડિતકનકકુણ્ડલનયનમણ્ડલલોભન
નગરનાગરરસિકશેખરવિરલરાસવિકાશન ।
ધરધરાધરપતિતપામરમશરણં શરણાગતં
હર હરપ્રિયહરિપુરીશ્વર મમ મનોગતદારુણમ્॥ ૬॥

અધરસુન્દરવદનસુન્દરનયનસુન્દરકૌતુક
ગમનસુન્દરવસનસુન્દરહસનસુન્દરયૌતુક ।
પરમપૌરુષચરમસાધકભુવનપાલકજીવન
હર હરપ્રિયહરિપુરીશ્વર મમ મનોગતદારુણમ્॥ ૭॥

સકલસાર્થકગતિવિનાયકભવમરુભ્રમહારક
નવરસાત્મકમધુરસારદલલિતગીતસુદાયક ।
પરમવૈષ્ણવવિધુરભાવુકરુચિરકાવ્યવિચારણ
હર હરપ્રિયહરિપુરીશ્વર મમ મનોગતદારુણમ્॥ ૮॥

ઇતિ પ્રદીપ્તકુમારનન્દશર્મવિરચિતં પુરીશ્વરાષ્ટકં સમાપ્તમ્ ।

Composed, encoded, proofread by Dr. Pradipta kumar Nanda, Kendrapara, Orisa

pknanda65 at gmail.com

Purishvara Ashtakam

pdf was typeset on June 5, 2021

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

